
16 Augustus 2015 
 

OGGENDDIENS: Ds. Piet 
 

Skriflesing: 1 Petrus 1: 10 - 16 
Teks: 1 Petrus 1: 13 - 16 
Tema: Neem jou voor om elke dag uit jou 
reistas te lewe omdat jy soos God wil wees!  
 
Ons het verlede Sondag gehoor dat God vir 
ons 7 kragtige waarhede in ons reistas gepak 
het sodat ons met vreugde ons roeping in 
hierdie vreemde wêreld kan uitleef. Hierdie 
sewe waarhede was: 
1. God se uitverkiesende liefde 

2. Die nuwe lewe in Christus 

3. Die vaste hoop op ons erfporsie 

4. God se krag wat ons dra tot die einde toe 

5. Beproewinge wat vir ons ten goede dien 

6. ‟n Lewende verhouding met Jesus 

7. Geloofsekerheid 

 
Dikwels vergeet gelowiges dat God vir hulle 
hierdie wonderlike dinge in hulle reistas 
ingepak het en beleef dan nie die krag 
daarvan nie. Die Here wys ons  vanmore hoe 
ons hierdie dinge daagliks deel van ons lewe 
moet maak deur: 

1. Ons te wys op die wonderlike voorreg 

om dit te kan hê 

2. Ons op te roep om daagliks „n 

bewustelike (verstandelike) keuse 

hiervoor te maak, 

3. Ons daarop te wys dat Hy, die heilige 

God (en nie die wêreld), die standaard 

is waartoe ons ons lewe moet 

omvorm. 

 

Vooraf sang 
Ps 110-3: 1, 2, 3 en Lied 255: 1, 2 
 

Ontmoetingsdiens 
Intreelied: Lied 163:1 ; Votum; Seën;  
Lof: Lied 169: 1, 2, 3; Geloofsbelydenis 
  
Verootmoedigingsdiens 
Wet uit Eks 20; Sing Ps 38-1: 8, 17;  Gebed 
 

Woorddiens 
Skriflesing;  Sing Lied 478:1, 2, 3; Woordver-
kondiging 
 

Antwoorddiens 
Gebed; Liefdegawes; Gebed vir BnB 
(Kerkgroei Bediening); Sing Ps 19-2: 3, 4;               
Seën; Amenlied Sb 13-3. 

 
AANDDIENS: Ds. Piet 

 

Skriflesing: Matteus 6: 10    
                    Romeine 12: 1 en 2 
                     Kolossense 1: 9 - 14 
Belydenis: Heidelbergse Kategismus  
Sondag 49 
Teks: Matteus 6: 10  
Tema: Laat u wil geskied…..regtig?  
 

Laat u wil geskied….Dit klink na so „n 
maklike en eenvoudige gebed. Maar is dit 
wat ons regtig wil hê moet gebeur? Verstaan 
ons dat God se wil nie iets is wat bokant my 
verby gaan en ek bly onaangeraak staan 
nie? Dat God se wil „n geweldige offer van 
my vra: dat ek my wil en begeertes moet 
prysgee?  

Die vrede wat God gee lê nie daarin dat ek 
my fatalisties oorgee aan God se wil nie, 
maar dat ek vrywillig my wil prysgee om die 
volheid van sy wil in my lewe te kan ervaar! 
 

Vooraf sang 
Ps 37-1: 1, 2, 3, 4 (Mel: Ps 45 eerste mel) en 
Ps 40-1: 2, 4 
 

Ontmoetingsdiens 
Intreelied: Ps 119-1: 2; Votum; Groetseën;  
Loflied: Ps 86-1: 3, 5, 6; Gebed 
 

Woorddiens 
Skriflesing; Sing Ps 40-2: 7, 8 (Mel Ps 100); 
Woordbediening 
 

Antwoorddiens 
Gebed; Liefdegawe; Sing Sb 10-1: 1, 2 (Mel: 
Ps 50 se 2 de mel);  Seën; Amenlied  
Sb 13 - 2. 

 
MEELEWING 

● Christa Pienaar (Groep 27 - 072 731 5667) 
moet steeds in afsondering tuis versorg 
word. Sy moes hierdie week ook twee 
eenhede bloed ontvang en was Vrydag 
weer na Pretoria vir ondersoeke.     

● Tannie Kosie Kruger (Groep 2 - 082 359 
4474) sterk nog aan in Potchefstroom 
Hospitaal. Sy gaan op die 25 ste in 
Johannesburg „n ondersoek ondergaan om 
te kyk of die maagseer volkome genees 
het. Op die 27 ste gaan sy dan DV „n 
pasaangeer ontvang.   

● Oubaas Boltman (Groep 11 - 082 554 
9731) het „n terugslag beleef en is die 
weer terug ISE geplaas vir sorg. Die 
dokters wil so gou moontlik met chemo 
begin, maar hy is nog te swak.  

● Tjaart Snyman (Groep 14 - 083 543 0526) 
word tuis behandel. Dit gaan bietjie beter 
maar hy bly swak en bedleênd.  

● Henk Freeke (Groep 5 - 082 550 7851)  
moet „n “stent” in „n aar ontvang om „n 
aneurisme te behandel. Hy sterk tuis aan. 

 

Ons bid dat die Here spoedig beterskap, 
herstel en troos sal gee. 

 

BAIE WELKOM 
● Jamien Boer wat met reisattestaat by ons 

kuier vanaf The Canadian Reformed 

Church Ontario. Sy woon in Jasmyn str 14 

B, groep 30.  

● Janus, Stephanie met Stefnu Earle wat 

met attestaat vanaf Kroonstad by ons 

aansluit. Hulle woon in Williamstr 3, groep 

34. 

 
 

ONS DINK OOK AAN DIE VOLGENDE 
LIDMATE WAT SUKKEL MET SIEKTE 

OF SWAK GESONDHEID 
Srs Sannie Reyneke, Filina Coetsee, 
Marianne Kruger, Bettie Ras, Janet vd Walt, 
Hester Buys, Kosie Kruger, Therina vd 
Westhuizen, Isak vd Walt, Sam en Lina 
Bezuidenhout en br Fanie Bezuidenhout. 
 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel 
hierdie week vir:  
siekes@oosdoppers.co.za of  
Em Volschenk (082 564 1940) 
 
 

SOSIALE MEDIA VIR ONS GEMEENTE: 
Webblad:  www.oosdoppers.co.za 
Facebook:  www.facebook.com/oosdoppers 

Ons wil ook graag „n vriendelike versoek rig, 
dat u nie op die gemeente se elektroniese 
sms-stelsel terug antwoord nie,  maar asb 
die kerkkantoor bel of e-pos stuur, aangesien 
dit „n rekenaar-sms is. 
 
 

AFKONDIGINGS 
Vandag 
09:00 Gebedsgroep 
09:30 Oggenddiens 
 Tee en Koffie 
 Kleuterbediening 
          Katkisasie: Les 18 
18:00 Aanddiens 
 
 

mailto:siekes@oosdoppers.co.za
http://www.oosdoppers.co.za/
http://www.facebook.com/oosdoppers

Maandag 
17:15 Katkisasie Gr 11 
17:15 Maandtelling (Fin. diensgroep) 
18:00 Kersmark 
18:30 Bedienings-diensgroep 
 

Dinsdag 
06:00 Manne Ondersteuningsgroep 
16:30 Katkisasie Gr 8 
 

Woensdag 
09:30 Bybelstudie 
17:15 Katkisasie Gr 9  
Geen katkisasie vir Gr 10 
19:00 Bybelstudie 
 

Saterdag 
09:00 - 12:00 Leierstoerusting oor Kerkgroei 
Bediening 
 

DS KAREL MET VERLOF 
Ds Karel en Susan is met verlof tot 23 
Augustus.  
 

VERJAARSDAE 
Baie geluk aan almal wat DV hierdie week 

verjaar! 
Sondag, 16 Augustus 
Sr Barbara Coetzer  082 515 3838 
Br Frans du Toit  071 333 3473 
 

Maandag, 17 Augustus 
Sr Ina Hattingh  082 804 4861 
 

Saterdag, 22 Augustus 
Br Corrie du Plessis 082 339 0060 
Sr Umari Reitsma  084 201 0679 
Br Gideon Scholtz  072 773 4510 
 
 

ANDER AFKONDIGINGS 
•  Liefdegawe vanoggend vir Barmhartigheid.  
•  Gawe by die deure vanoggend vir die Teol.  
   studentekas.  
•  Gawe volgende Sondag vir die Teol.  
   studentekas. 
•  Vrywillige bydrae vir voertuigsekuriteit  in   
   die bussies by deure. 
•  Diensbeurte: Groep 36 en 37.  
 

GAWEVEILING - 18 SEPTEMBER  
 

Ongeveer 6 jaar gelede het ons met groot 
vrug die eerste gaweveiling in die gemeente 
gehou. Dit was baie groot pret en dis nou 
weer sulke tyd. Op Vrydagaand, 18 
September, gaan ons weer „n gaweveiling 
hou. Die doel met die veiling is om fondse vir 
ons gemeente in te samel, asook om gesellig 
saam te wees. 
  
Die gaweveiling werk soos volg: 
Elke lidmaat in die gemeente is geseënd met 
gawes wat God aan ons gegee/geleen het. 
So kan elkeen wat sy weg oopsien, van sy 
gawes skenk om op die veiling te verkoop. 
Ons wil dit graag benadruk dat dit nie „n 
witolifant- of skrootveiling is nie. 
  
Gaan dink bietjie kreatief oor die 
gawes/seëninge wat jy kan aanbied, 
byvoorbeeld: 

· Houtwerk: skenk „n handgemaakte hout 
item; 

·   Beskuitbak: skenk 5kg beskuit; 
·  Geseënd met „n vakansiehuis iewers: 

skenk „n week of twee; 
· Jou professionele dienste: opstel van „n 

testament, wiskundeklasse, 
klavierlesse, 
rekenaarvaardigheidslesse, ens.; 

· „n ete vir twee, babaoppasdiens, „n 
geskenkmandjie, ens 

Ons stel dan „n lys op met alles wat geskenk 
is en hou dan „n gaweveilingaand met iets te 
ete en te drinke. Terwyl ons gesellig saam 
verkeer, het ons „n bekkige afslaer wat die 
gawes per veiling verkoop. Alles word 
verkoop sonder reserwepryse. 
  
Kom broers en susters, skenk jou 
gawes/seëninge en ons verkoop dit! Skakel 
gerus vir Christo van der Walt  (083 644 
6194) of Rieëtte Venter (082 898 4197) as jy 
iets het vir die veiling of meer inligting wil hê. 
Baie dankie vir jou ondersteuning soos in die 
verlede. 
Die Gaweveiling-span 

BILTONGAAND 
Baie dankie vir „n heerlike saam-kuier 
geleentheid.  Dankie aan al die gasvrouens 
en groepe wat betrokke was, en die 
Biltongkomitee wat die aand spesiaal 
gemaak het. 
 

AMANDELBLOEISELS HET LEKKER 
GEKUIER 

Woensdag het die Amandelbloeisels weer 
soos altyd gesellig saam gekuier rondom 
feestelik gedekte tafels. Paul du Plessis het 
geopen en uit Johannes 5 gelees met „n 
verklaring daarmee saam. Ons kon ons ook 
verluister het aan Christine Lourens se 
bekoorlike blokfluit-items. Sy het ons almal 
meegevoer met haar gevoelvolle spel.  Sy 
het „n wonderlike talent ontvang! So met die 
kuier saam kon ons heerlike eetgoed geniet 
wat ons lieflike gasvrouens voorgesit het - en 
te gou is die oggend verstreke. 
 
 

LEIERSTOERUSTING - 22 AUGUSTUS 
Ons wil graag al ons ouderlinge, diakens en 
kleingroepleiers betrek by „n gesprek oor die 
Sinode 2015 se besluite oor die Kerkgroei 
Bediening en hoe ons gemeente hierin moet 
meewerk.  Reserveer op julle dagboek asb 
vir ons die Saterdagoggend van 9 - 12.  
 
 

HULP BENODIG IN ONS KERKTUIN 
Ons het 6 mense nodig om ons te help - 
elkeen neem verantwoordelikheid vir „n 
bedding, hou dit  in stand te hou en versorg 
dit. 
Kontak asb. vir Dirk Lubbe (082 771 9245) 
indien jy hiermee kan help. 
 
 

HOSPITAALBESOEK-DIENSGROEP 
Hierdie diensgroeplede kry elkeen „n week 
om lidmate in die hospitaal te besoek en dan 
bietjie kontak te behou sodra die persoon 
ontslaan is sodat hulle nie by die huis swaar 
kry nie. 

Indien daar lidmate is wat bereid is om 
betrokke te raak by hierdie diensgroep kan u 
asb vir Anna Smith skakel: 082 765 9813 
 
 

MEDE-ORRELIS VIR DIE 
GEREFORMEERDE KERK 

POTCHEFSTROOM DIE BULT 
Daar is tans „n vakature vir bg pos en enige 
persoon met toepaslike kwalifikasies wat 
begeleiding tydens eredienste vir Afrikaanse 
en Internasionale dienste kan doen, sowel as 
leiding kan neem met die koördinering van 
instrumentaliste vir die samestelling van 
musiekondersteuningsgroepe, word 
uitgenooi om hiervoor aansoek te doen. 
Navrae kan gerig word aan Fransa Vorster 
by Gereformeerde Kerk Potch Die Bult 
(gkbult@gmail.com; tel 018 297 4843).  
Aansoeke sluit op 21 Augustus 2015.  
 
 

OOSDOPPERTJIE ANTWOORDE VIR 
VANDAG: 

Beeste,  Druiwe,  Jubel,  Kleinvee,  Oes,  
Olyfoes,  Ribbok,  Vyeboom 

                                            Susters 
 

Hand 2 : 46 - 47a 

“Hulle het almal elke dag getrou by die tempel bymekaar gekom, van huis tot huis die 
gemeenskaplike maaltyd gehou, hulle kos met blydskap in alle eenvoud geëet en God geprys.” 
 

Dankie aan elke suster vir haar dienswerk in ons Here se kerk 
 

TEESKINKGELEENTHEID 
Tee word vandag in die Skuur bedien onder die leiding van Maryna vd Walt 

(groep 13); Odelia Venter (groep 28)  en Annari Schutte (groep  44).      
 

Baie dankie aan die groepsusters en hul groepe se susters en broers wat met die skink en opwas 
help! Ons moedig susters en broers aan om te kom help met die skink en opwas - so leer 

ons mekaar en ons nuwe groepe beter ken! 
 

                             BLIKKIES-WARMHARTE 

Die doel van die blikkies (wat jy in die voorportaal van die kerk kan kry) is dat 
almal hulle lastige kleingeld in ‟n blikkie sal gooi en die vol blikkie dan in die 
voorportaal van die kerk sal neersit. Die geld word dan gebruik om blomme of 
iets toepaslik aan te koop vir iemand wat deur beproewing gaan. Baie dankie 
aan almal wat so getrou vir ons die vol blikkies bring.  

 
 

SUSTERSBYDRAE 

Kyk gerus uit vir ons bruinkoevert waarin jy jou sustersbydrae kan sit en in    
die  kluis kan gooi! (Beskikbaar op die tafel in die kerk se portaal en ook in die skuur se 
portaal). 
Die susters se fondse word verkry uit elke suster se vrywillige bydrae  (R150 per jaar) 
en die fondse wat geïn word tydens fondsinsamelingsgeleenthede. Hierdie geld word 

gebruik om uit te reik na minderbevoorregtes en daar word jaarliks aan verskillende verdienstelike 
instansies, hoofsaaklik in Potchefstroom, donasies gegee.  

 
.  

SUSTERSAMEKOMS  

Baie dankie vir „n onbeskryflike aand en GROOT bederf deur die susters van Blok C! 
 

 
KWARTAALPROGRAM 

DATUM DAG TYD WIE AKTIWITEIT 

13 Sep Sondag 19:00 Blok A Ouderlingevergadering - 
verversings 

18 Sep Vrydag 18:00 Blok D/ 
Almal 

Gaweveiling en Nagmaalete 

OOSDOPPERTJIES 
KOPKRAPPER 

Maats, vandag lees ons bietjie uit Habakuk 3 - die deel handel oor die gebed van die 

profeet Habakuk wat net weereens vir ons leer dat al gaan dit hoe sleg met ons en 

beleef ons moeilike omstandighede, gee die Here altyd vir ons krag. 
 

Lees nou Habakuk 3: 17-19 en soek 8 woorde in die blok wat in hierdie gedeelte voorkom. 
 

 
 

 

 

 

 

 

 

 

 

 

 

 

 
 

       NUUS UIT DIE BYBELKOERANT 

DAAR WAG HARDE WERK, WAARSKU HOOF VAN GVE   

AVANIS - Op dieselfde nuuskonferensie waarop die farao die Graan vir Egipte-projek 

(GVE) aangekondig het, het die man op wie se skouers die GVE rus, Safenat-Paneag, ‘n 

ernstige waarskuwing tot al die Egiptenaars gerig dat dit ‘n uitserste spanpoging sal verg 

om die plan te laat slaag.  Hy het bekend gemaak dat hy beamptes in al die provinsies gaan 

aanstel wat al die surplusgraan in die volgende sewe jaar van oorvloed gaan insamel.  Hy het ook 

planne bekend gemaak vir die bou van graanskure in elke stad in die land, sodat daar genoeg 

bergplek kan wees. 

Lees hiervan in Gen. 41: 33-36 
 

BAIE DANKIE AAN ONS BORG VAN DIE WEEK! 

VIVIERS INGELYF 

PROKUREURS  
      Skakel Pierre Viviers vir die volgende regsdienste: 

 Opstel van testamente 

 Boedel- en aftreebeplanning 

 Bereddering van bestorwe boedels 

 Stigting van trusts 

 Registrasie van onroerende eiendom 

 Siviele litigasie – Hoë- en Landdroshof 

 Skuldinvorderings 

 Huweliksvoorwaardeskontrakte 

 Lugvaartregsdienste  

 Lugvaartversekering – FSP nommer 43890 

Eerstevloer 

Octrongebou 

James Morokalaan 62 

Potchefstroom 

 (018) 297-5201 k/u 

pierre@viviersattorneys.co.za 

K O K Z V K I D N Z T R 

T L L T K M V R T J M N 

V Y E B O O M U Z U C W 

V F I Z X C R I B B O K 

Z O N K M N T W C E Z K 

C E V T R C O E S L X V 

T S E C X V W V W Z K L 

B E E S T E C Z W K L M 

Begroting en ramings vir 2015-2016 
 

Lidmate moet asb kennis neem dat – soos onderstaande brief dit stel – elke 
gemeente se ramingsbedrag verskil. Hierdie brief gee die gemiddelde en verreken 
nie die feit dat gemeentes met meerdere bediening se ramings anders bereken word 
nie, asook die feit dat klassisramings en streeksinoderamings nie hierby ingereken 
is nie. Die bedrag wat op ons Dankoffervorm aangedui word sal dus meer wees as 
wat hier as jaarlikse raming aangedui word.  Kontak met die kassier as u meer 
inligting hieroor wil hê. 
Ds Piet.  

 
Geagte kerkrade en lidmate, 
 

Ons rig hierdie skrywe aan u rakende die geldsake van die GKSA ten einde inligting met u te deel en 
moontlike vrae te beantwoord. Ons sal reaksie op die skrywe verwelkom, te meer as u verdere inligting 
benodig. Ons bied die inligting aan in die formaat van vrae en antwoorde. Die tema van die skrywe is: 
 

Ons kerke se gesamentlike roeping en verantwoordelikheid rakende die bestuur van die 
geldsake van die GKSA – Begroting 1 Julie 2015 tot 30 Junie 1916. 
 

Vraag 1. 
Hoekom hierdie skrywe oor die GKSA se geldsake? 
 

Antwoord: 
Die kerke moet die middele (ook geld) wat God gee, gebruik om hulle roeping te vervul. Die Admin 
Buro het die verantwoordelikheid om die gesamentlike geldsake van die GKSA te bestuur en moet 
rekenskap en inligting hieroor gee. Verder is die Admin Buro ook verantwoordelik vir die gesamentlike 
bestuur van verskeie fondse van die GKSA en moet kerke jaarliks oor die prestasie van die fondse en 
die begroting inlig. Die Admin Buro merk dat baie kerke negatief is oor die ramings wat deur die 
Sinode goedgekeur is en al hoe meer kerke raak van sustentasie afhanklik. Gesamentlik was ŉ aantal 
kerke, op 30 Junie 2015, sowat R16.54miljoen agterstallig met ramings. ŉ Jaar gelede was die syfer 
sowat R13.98m. Die uitdaging vir GKSA oor hulle gesamentlike geldsake word ook groter omdat ons 
jaar na jaar met dalende lidmaat-getalle te doen het en ons slaag nog nie daarin om enersyds die 
lidmaat getalle te laat groei nie of, andersyds om ons gesamentlike uitgawes wesentlik te laat daal nie. 
 

Vraag 2. 
Raming en ramings! Hoekom ramings in die GKSA? 
 

Antwoord: 
Ja, kerke is selfstandig en is geroepe om kerk te wees in die plaaslike omgewing. Dit beteken werk na 
binne, in die gemeente, en ook na buite. 
Maar daar is werk wat gedoen moet word wat kerke op hul eie nie kan doen nie. Hierdie sake word 
tydens Algemene Sinodes bespreek en ooreengekom. ‟n Basiese behoefte is byvoorbeeld ŉ sentrale 
punt waar predikante opgelei kan word. Die werk waarop die sinode besluit vind neerslag in 
deputaatgroepe wat die werk doen en hiervoor is geld nodig; dit wissel van die uitgee van Psalmboeke 
tot skakeling met buitelandse kerke, waarmee ons bande het. So is daar ook deputate wat help om te 
verseker dat emeritus predikante en hul afhanklikes versorg word. 
Die kerke het lankal reeds besluit dat die beste manier om hierdie noodsaaklike gemeenskaplike 
verantwoordelikheid te finansier, by wyse van ŉ ooreengekome betaling per belydende lidmaat per 
jaar is, wat vanaf elke plaaslike kerk na die GKSA se kas oorbetaal moet word. Hierdie betalings het 
die benaming "ramings"gekry. Kerke met minder lidmate per predikant betaal proporsioneel minder 
ramings per lidmaat vir die emeritaatversorgingstrust (EVT) as groter gemeentes. Hierdie is die enkele 
grootste raming. Die kerke wat deel was van die voormalige oorwegende “Swart” kerke betaal net 
ramings vir die Teologiese Skool Potchefstroom, vir die Admin Buro en vir die Thuso fonds en nie vir 
die ander ses sake waarvoor ramings gehef word nie. 

Vraag 3.  
Wat is die ramings vir vanjaar? 
 

Antwoord: 
Die bedrag vir ramings beloop R256.60 (2015 = R215.60) per belydende lidmaat per jaar vir ons 
huidige boekjaar. Die Teologiese skool is die grootste uitgawe wat hierby ingesluit is en beloop 
R137.00 van die R256.60. 
Dan moet daar bykom die raming vir die emeritaatsversorgingsfonds wat op ŉ glyskaal per aantal 
belydende lidmate per predikant vir elke kerk bereken word. Die gemiddelde raming vir die 
emeritaatsversorgingsfonds beloop R 220.70 (2015 = R 203.83) per belydende lidmaat per jaar. Die 
ramings (sonder emeritaatsversorgingsramings = subtotaal 1 in tabel hieronder) verhoog met 19% 
vanjaar teenoor die syfer van verlede jaar. Emeritaatsversorgingsramings verhoog met 9.2%. teenoor 
die vorige jaar. Die detail is soos volg: 
 

 
 

Die syfers in tabel formaat: (per belydende lidmaat per jaar) 
 

 RAMING VIR: Tot einde 
Junie 2014 

Tot einde 
Junie 
2015 

Tot einde 
Junie 
2016 

Raming per 
R 1 geraam 

2016 

1 Teologiese Skool Potchefstroom R 97.00 R 115.30 R 137.00 R 0.24 

2 Sinodale kas R 46.00 R 43.00 R 56.00 R 0.09 

3 Administratiewe Buro R 50.00 R 50.00 R 50.00 R 0.08 

4 Kerkargief R 9.00 R 9.00 R 9.00 R 0.02 

5 Bybelvertaling R 2.35 R 2.35 R 2.35 R 0.00 

6 NWU (Puk kampus) R 2.25 R 2.25 R 2.25 R 0.00 

 SUBTOTAAL 1  R 206.60 R 221.90 R 256.60 R 0.43 

7 Emeritaatsversorging (Gem. bedrag) R 209.51 R203.83 R 220.70 R 0.38 

8 Emeritaatsversorging: Medies R 85.00 R 95.20 R 100.00 R 0.17 

9 Emeritaatsversorging: Thuso R 7.00 R 10.00 R 12.00 R 0.02 

 SUBTOTAAL 2 R 301.51 R 309.03 R 332.70 R 0.57 

 TOTALE RAMINGS R 508.11 R 530.93 R 589.30 R 1.00 

 

R 0.00

R 50.00

R 100.00

R 150.00

R 200.00

R 250.00

GKSA ramings - per belydende lidmaat p.j. - laaste 3 
jaar. 

Tot einde Junie 2014 Tot einde Junie 2015 Tot einde Junie 2016

Uit die tabel is dit duidelik dat emeritaatsversorging (Subtotaal 2) beloop 57 sent (2015 = 52 sent)  van 
elke een Rand raming gehef. 
 

Neem asseblief kennis dat die Emeritaatsversorging op ŉ glyskaal bereken word (gebaseer op lidmaat 
getalle en aantal predikante in elke gemeente) en dat kerke daarom hul unieke ramingsbedrag vanaf 
die Admin Buro ontvang. Die bedrag bo R220.70 tot Junie 2016, is slegs die gemiddelde raming vir 
EVT. Kerke moet nie hierdie gemiddelde raming gebruik om hul eie aanslag te bereken nie. Enige 
onduidelikheid in dié verband moet asseblief met dr. Wymie du Plessis opgeneem word. Voorheen is ŉ 
basisbedrag, waarop die glyskaal bereken is, in die skedule hierbo gewys. Die Bestuur en Trustees 
oordeel dat die gemiddelde ramingsbedrag „n getrouer weergawe van die werklike posisie is. 
 

Die buitengewone verhogings vir werk deur sekere deputaatsgroepe, het die volgende motivering: 
3.1 Sinodale kas styg in nuwe boekjaar met 30% teenoor die huidige boekjaar en die hoofrede is die 
buitengewone Algemene Sinode, wat DV beplan word vir Januarie 2016. Daar word R734,000 per jaar 
vir die volgende drie jaar elk, voorsiening gemaak om die buitengewone algemene sinode en die 
algemene sinode van 2018 te finansier. 
3.2 Teologiese skool Potchefstroom styg vanjaar eenmalig met 18.82% omdat dit nodig was om in 
terme van artikel 11 Kerkorde ŉ regstelling met betrekking tot die versorging van ons professore in 
hulle mediese versorging te maak. 
3.3 Die Emeritaatsversorging (gemiddelde bedrag) styg met 9.2% jaar op jaar. Hier sit ons steeds met 
die probleem dat daar voor 1994 nie ŉ pensioenfonds vir predikante bestaan het nie. Om voorsiening 
te maak vir die versorging van predikante wat glad nie deel is van die pensioenfonds of wat slegs 
gedeeltelik uit die pensioenfonds versorg sal word, sal daar nog vir `ŉ geruime tyd vir die EVT bygedra 
moet word. Om voorsiening te maak vir eervolle versorging was dit nodig om die versorgings bedrag 
die afgelope aantal jare aansienlik te verhoog. Die gevolg is dat die ramings nog vir ŉ geruime tyd 
betaal sal moet word. 
 

Vraag 4.  
Wat is die omvang van hierdie aktiwiteite van die GKSA – die gesamentlike aksies waarvoor 
ooreengekom is by die Algemene Sinode? 
 

Antwoord: 
Die bedrag wat benodig word vir die 12 maande tot einde Junie 2016, is R53 miljoen. Dit word soos 
volg opgemaak: 
 

 
 
Salarisse en vergoeding (R7.8m) bestaan onder andere uit: 

 50% van die vergoeding van 10 beroepe professore by die TSP. 

 4 Administratiewe personeellede by die TSP, asook twee skoonmakers. 

 1 Argivaris by die TSP. 

 2 Personeellede wat aan die Deputate Kerklike Tydskrifte toegesê is. 
 

Hulp aan behoeftiges sluit in:  

 44 teologiese studente wat finansieel ondersteun word.  

 38 Kerke wat finansieel ondersteun word uit sustentasiefondse. 
 

Versorging van emeriti (R27.7m) sluit in: 
103 emeritus-egpare, 69 emeritus-weduwees, 10 emeriti-wewenaars en 4 volwasse kinders wat 
versorg word uit die EVT-fonds. 
 

Vraag 5. 
Waar kom die geld vandaan? 
 

Antwoord: 
Van ramings en verpligte kollektes. Alle ramings en verpligte kollektes, wat kerke moet invorder en 
oorbetaal aan die GKSA, word kragtens besluite van die Algemene Sinode gedoen. Die Admin Buro 
besluit nie na willekeur hieroor nie, maar voer slegs sinodeopdragte uit. Die bedrag wat vir die 
uitgawes van die Admin Buro self geraam word, is die afgelope 4 jaar nie verhoog nie. 
 

 
 
Vraag 6. 
Waar staan ons nou as ons die inkomste teen die uitgawes opweeg? 
 

Antwoord: 
Ons het baie om voor dankbaar te wees! Ons kan steeds aangaan om die gesamentlike werk in GKSA 
te doen. 
Ongelukkig is daar R16.54 miljoen agterstallige ramings wat nie hierbo ingesluit is nie. Ons vertrou dat 
ons die werk sal kan doem waartoe die Here ons gesamentlik roep, maar die invordering van die 
R16.54 miljoen agterstallige ramings sal ŉ groot verskil kan maak. As kerke nie hulle agterstallige 
ramings vereffen nie, plaas dit net „n al hoe groter druk op die kerke wat wel betaal. Syfers oor 
agterstallige ramings is gestuur na die betrokke kerke en klassisse, om die nodige aandag daaraan te 
gee. 
 

Die werk van die kerk – gesamentlik en ook u eie gemeente se werk kan net gedoen word indien 
lidmate hul dankbaarheid teenoor die Here uitleef. Alle kerke moet hulle lidmate aanspreek om vanuit 
die Bybel, hul dankoffers blymoedig te gee. Ons is oortuig dat die kerk sy verpligtinge kan nakom 
indien elke lidmaat/of gesin, 5% van sy/haar inkomste (na net inkomstebelasting afgetrek), as 
dankoffer aan sy/haar plaaslike kerk gee. Die 5% sluit nie kollektes tydens en na eredienste in nie.  
 

Selfs met die dalende getalle van die kerk glo ons as elke lidmaat volgens die riglyn opoffer dat elke 
kerk en die GKSA se geldsake, dramaties beter sal lyk.  
 
Vraag 7. 
Wat is die opsomming van die prentjie? 
 

Antwoord: 

 Die kerk is die plaaslike gemeente maar die kerk is ook deel van die kerkverband. 

 Ons as kerke het ooreengekom dat die gemeenskaplike werk gedoen moet word en dat geld 
daarvoor nodig is. 

 Elke lidmaat en kerkraad het die opdrag om sy en haar gesindheid teenoor hierdie saak te 
ondersoek en te reageer volgens die lig wat die Here ons daarvoor gee in sy Woord. 

 Ons poog hard om die fondse op te bou sodat emeriti eervol versorg kan word – ons het ŉ 
agterstand wat ingehaal moet word, en daarom die verhogings bo inflasiekoers wat die ramings 
vir die emeriti se versorgingsfondse betref. 

 Kerke wat met hulle ramings agterstallig is, behoort ernstig daaroor te besin omdat dit ŉ direkte 
invloed het op die verantwoordelikheid waaroor gesamentlik met mekaar ooreengekom is. As 
enige kerk onduidelikheid het oor agterstallige ramings, kontak asseblief vir Wymie du Plessis. 
(018 297 3986 of wymiedup@gksa.co.za) 

 
Algemeen: 
 

Ons wil beklemtoon dat die Admin Buro nie ŉ mandaat het om ramings van kerke af te skryf nie. Dit is 
wel binne sy opdrag om, waar kerke met die oorbetaling van ramings agterstallig raak, met daardie 
kerke te onderhandel en ooreen te kom rakende die terugbetaling daarvan sowel as rente daarop, ten 
einde kerke se finansiële verpligtinge draagliker te maak. Ons kan met dankbaarheid meld dat daar 
met „n aantal kerke reeds sodanige reëlings getref is sodat daar met die werk waartoe die Here ons 
gesamentlik geroep het, voortgegaan kan word. 
Ons nooi kerke opnuut uit om met die Admin Buro en/of Skakeldeputate te skakel in verband met 
reëlings rondom betalingsterme, en nie sonder enige reëlings die oorbetaling van ramings te staak nie. 
Dit is immers ons plig en opdrag om ook hierin op mekaar ag te gee! 
 
Die Admin Buro versoek alle kerkrade vriendelik om 'n afskrif van die brief aan lidmate of besoekpunte 
in die gemeente beskikbaar te stel. Dit kan ook dien as aansporing om lidmate se dankoffers te 
verhoog om voorsiening vir die ramings te maak. ŉ Korter skrywe van een bladsy wat die kern van die 
saak uiteensit,word ook hiermee beskikbaar gestel vir gebruik deur kerkrade en lidmate. ŉ 
"Powerpoint"-aanbieding word binnekort ook na alle kerke gestuur wat gebruik kan word om die 
kerkraad en gemeente verder oor bogenoemde sake in te lig. By voorbaat ook ons dank aan kerkrade 
dat die inhoud hiervan aan lidmate deurgegee sal word. 
 
Ons vertrou, en dit is ons bede, dat hierdie skrywe tot groter duidelikheid sal bydra wat tot gevolg mag 
hê dat ons, ons ooreengekome gesamentlike verantwoordelikheid so ver moontlik sal nakom. U word 
vriendelik uitgenooi om in die lig van die skrywe, met die Admin Buro kontak te maak of met myself by 
lkruger@lkruger.com 
 
Louis Kruger 
Voorsitter: Bestuur Admin Buro. 

 
 
 
 
 
 
 
 
 
 
 
 
 
 

 


